
Billiga @emﬁpfdffat

Was a rachta Puntnar isch khamma
im Harbscht nit heeba. Well denn
nemmli dJaggt loosgoot. As khann
aina zganza Joor duura zRematisch in
allna Khnohha haa — vor dar Hoch-
jaggt wardand Bargschua noli gnag-
lat, mit Khappaneegal, wo ufam fiiil-
schta Puntnarschiifar nit uusschlipfand.
Dar Schtutzar wiird usanandargnoo
und alli Schruuba mit Nufjfett iigribba
— und was zwichtigschta isch, schu a
paar Moonat vorhaar ghdorsch niit
meeh varzella als vu gschofna Reh-
béckh und Zwolfendar.

Zganza Joor duura isch mi Frind
Peidar vum Rematisch odar aswiaviil
Ischias khrumm ploogat worda. «Da
Héarbscht goosch du miar abar nit uff
d Jaggt», hatt Greeta, siini Frau, dar
Summar duura gjasmat. «Gwiifj, gwiifs
nitta, wia khénnti i au mit minam Haxa-
schufj», hat Peidar immar gsaid und
hintaruggs siini Bargschua zum nagla
awadg trait. Dar Schtutzar isch schu lang
paraat gsii. Vu gschofina Gemf hét ar
au varzellt, abar nit siinara Greeta, nu
siina Gescht. Fasch hetti vargassa zsaa-
ga: Am Peidar khoért a Hotéll dooba
im Pilntnarland, khai groofas, abar a
khoga guats! — Ubar dia Gemf hat
Peidar am maischta mitam Andri gschnor-
rat, mitam Andri vu dar Egga, nit mitam
Andri vu dar untara Schtrool. «Dar
Tadfal séll a brandschwarza si, abar a
Gemfy hooli am erschta Tag!» meint
Peidar und schu hatt Andri dar Vor-
schlag gmacht, si welland dia Gemf,
wenigschtans a Tail darvoo, zemma iiha-
metzga, ar sdlbar welli a guati Guttara
Wii schtiffta. Maha khénni ma da Gemf-

pfaffar am beschta im Hotall vum Peidar,
ar sej jo bekhannt fir siina Pfaffar —
zRezdapt tej ar jo sowiso niamatam var-
roota.

Bhiietisch, was tuat a Hotallje nit allas
fur siini Gescht! Am Peidar hatt zwor
dé Vorschlag vum Andri nit aso ganz
gfalla, Andri isch a biiz als a Filziga
bekhannt gsii. « Nussa, a paar Litar muaf
Andri denn schu schpringa loo. Wenn
i am Pfaffar au nit vardiana, so khannis
am Wii widar ithahoola.» Apgmacht.

Greeta hat wia gsaid nit viil uf darra
Jaggt khaa, uff dia Apmahhig no viil
wenigar — abar, ma khennt jo dia héarta
Grind vu da Piintnar — Peidar isch
gganga. Am erschta Tag khai Schwanz,
am zwaita nit viil mee, am dritta waari
imm fasch a Mungga vor dFlinta gloffa
(«i khriitiha dia Grootplatta uffa, khum-
ma um da Felssa umma, a varmaladaita
Pfiff, und dia Mungga narrat ins Loch
aaha wiana Pfurra..») — Fasch hetti
Peidar uufggeeh. ZRematisch hatt ar au
widar aafanga zschpuiira, dua abar luag,
Peidar hatt Glickh khaa, will sédga a
Gemfy Pach; das Narragaalti ischam
ibar da Waag gloffa — a Khlapf, a paar
Jiichzz und am Oobat isch Peidar mit
demm aarma Tiarli dahai glandat.

Nochara halba Schtund hatt zganza
Dorf libar zletschta Gramm vu darra

Gemf zvarzella gwiht. Wia dar Tudfal
isch Andri zu Peidar zlaufa khoo, dar-
mit &r jo nit um siina Pfaffar khemmi.
«Nai gwiify nitta, i hans nit vargassa,
und uf da Samstig Oobat bisch iiglaada,
bis denn sétti d Sooka aswas wart si.»

Greeta hatt zwoor gmurrat, abar doch
im khliina S&ali dar Tisch teckht, fir viar
Parsoona — denn Andri héatt hinnadrii
no zwai Bekhannti vu imm aagmaldat.
«Umso bessar», hat Peidar zu Greeta
gsaid: «Drej suufand meeh als nu aina
vu derna Ggaldori!»

Am halbi sibbni, dur zganza Hotall
duura héts varmaladait guat noch Pfaf-
far gschmeckht — Peidar isch a priima
Khuhhischef —, goot d Tiiira uuf, vorna-
draa dia baida Mitassar und hinnadrii
Andri. Und was héatt &r in dar lingga
Hand trait?: A Toppallittar Khianti usam
Kholonialwaaraldadali gagantiibar! Wo
Peidar das gsdha hatt, hatt ar gad a
nolia Aafall vu sinam Rematisch khriagt.
Greeta hat zwaimool tuif gschnuufat
und isch in dar Woonig dooba var-
schwunda — und dSérwiartochtar hat
aafanga uufztischa. Gfrdssa hends!
Gsuffa wenigar. Alli drej hend immar
ai Aug uff dar Wiiguttara khaa, 6b si
bis zum Schluff haaraheebi. Si hatt
ghept. Peidar hatt zwoor sis moglich-
schta tua, abar z Uvarschemmta héat ar
au nit wella si. Wo alli drej fasch niimma
hend khénna papp saaga, sinds uuf-
gschtanda, hend dar Reschta uusgsoffa,
hend tankha gsaid und sind gganga.

Peidar hét in dia hintar Tascha glan-

= gat, a Fuuflibar ussakhlooba, na siinar

aigana Sarwiartochtar in dHand truckht
und — a bitz zemmapooga vum Rema-
tisch — gsaid: «Tschatriina, nemand da
Fuifliibar, wenigschtans &ppar séll an
dem Frassa aswas vardiana!» Hitsch

